
эффективной политики по диагностике, профилактике и преодолению экстремизма 
необходимо теоретическое осмысление его сущности. Чрезвычайно важно обнаружение 
сущности экстремизма и для формирования юридической базы борьбы с ним. 

ИСЛАМДЫҚ ҚҰНДЫЛЫҚТАР ЖƏНЕ ҰЛТТЫҚ МƏДЕНИЕТ 
САБАҚТАСТЫҒЫ 

 
Қазақ халқының мəдениеті мен салт-дəстүрі Ислам құндылықтарына негізделген. 

Өйткені, мəдениет – діннің құрамдас бөлігі. Дінсіз мəдениет болмайды. Сондықтан, 
ақпараттар ағыны тасқындаған уақытта ұлттық мұраларымызды түгендеп, танып-білуіміз, 
мемлекетіміздің өсіп-өркендеу жолында алар орны ерекше. 

Рухани мұраларымызға үңілсек қазақ мəдениеті Ислам əлемі мен өркениетінің 
ажырамас бөлшегі екенін байқауға болады. Тарихы терең қазақ халқының алмағайып 
замандарда жер бетінен жоғалып кетпей, іргелі ел болып, дінін сақтап қалғаны – оның 
еркіндікке ұмтылған ерік-жігерінің, асқақ рухының, отансүйгіш иманы мен ибалылығының 
арқасы. Біз дін мен дəстүрді даналықпен үйлестіріп, өнегелі өмір сүрген халықпыз. Бұл – 
бабаларымыздан келе жатқан сара жол. Қазақтың салт-дəстүрлері Исламның асыл 
құндылықтарымен бітеқайнасып кеткен. Пайғамбар (Алланың оған игілігі мен сəлемі болсын) 
айтқан хадистер қазақы нақыл сөзге айналып, халқымыздың таным-түсінігімен қабысып, 
тұрмыс-тіршілігімен ұштасып жатады. Жалпы алғанда, шариғат заңдарын өздерінің өмірлік 
қағидасы етіп алған ата-бабаларымыздың тарихы мен мəдениетінің, əдебиеті мен 
ғылымының Ислам дінімен астасып кеткеніне таңданудың еш қажеті жоқ. Бұл – тарихи 
заңдылық. Салт-дəстүрі сүннет пен хадиске негізделіп, Ата заңы асыл дініміздің негізінде 
жасалған жұрттың басқа жолды таңдауы да мүмкін де емес еді. Ақындары əуелгі сөзін Бір 
Алладан бастап, батырлары батасыз жорыққа шықпайтын халықтың бүгінгі ұрпақтарының 
бейбіт ғұмыр сүріп, биікке көз тастауы да – ғасырлар бойы қазақ елін сусындатқан асыл 
дініміздің арқасы. 

Қазақ даласында Отырар, Сайрам, Түркістан, Өзкент, Сығанақ, Тараз, Баласағұн 
сияқты қалалар Ислам өркениетіне үлес қосып, əлемге танымал ғұлама ғалымдардың 
дүниеге келуіне əсер етті. Исламның қайнар бұлағынан сусындаған ойшыл Əбу Насыр əл-
Фараби, Қожа Ахмет Йассауи, Махмұт Қашғари, Мұхамед Хайдар Дулати, Жүсіп Баласағұн 
Ислам діні мен көшпенділер болмысын ұштастыра білді. Олардың өлмес мұралары Ислам 
өркениетінің асыл қазынасына айналуы қазақ халқының дүниетанымында Исламның рөлі 
басым əрі маңызды екендігін дəлелдей түспек.  

Қазақ халқы ислам дінін өз халқының діні ретінде ұстанғанына да мың жылдан аса 
уақыт өтіпті. Дəлірек айтқанда, VIII ғасырдан бастау алғанымен, Х ғасырдың екінші 

жартысында арғы қазақ тайпалары тарихи шынайы таңдау жасап, ислам дінін қабылдады. 
Міне, осы кезеңнен бастап қазақ жері ислам өркениеті тараған аймаққа айналды. Сунниттік 
бағыттағы мұсылман діні қазақ халқы рухани байлығының ажырамас бір бөлігіне айналды. 
Негізінде, қазақ халқы мəдениеті мен тарихындағы ислам дінінің рөлін екі аспектіде 
қарастыруға болады. Бір жағынан алғанда, құлдырап бара жатқан нанымдардың орнына 
келген ислам діні адамдардың адамгершілік тұрғыдан биіктеуіне, интеллектуалды жəне 
мəдени ілгерілеуіне ықпал етті. Əсересе, бұл дін ұлттық сипаттағы ең үздік қасиеттердің 
қалыптасуына оң əсер етті. Келесі жағынан алғанда, исламнан нəр алған халық тарих 
белестерінде өзіндік орнын жоғалтпау үшін мəдени күреске ұмтылды. Өйткені, бұл кезеңде 
қазақ жұртына қиыр шығыстық жəне христиандық дəстүрлер пəрменді ықпалын тигізіп, 
тұрақты қысымға алып отыратын. Ал ислам діні осыларға қарсы қойылған «сауыт» қызметін 
атқарды, ұлттық «мəнді» сақтап қалуға мүмкіндік берді. 

Қазақ даласында «Құран», «пайғамбар», «шариғат», «ислам» сөздері үнемі айтылып 
жүрді. Араб-парсы классиктерінің шығармалары қазақ ұлттық мəдениетінің ажырамас 
бөлігіне айналды. Өзінің бүкіл саналы ғұмырында қазақ халқы араб жазуын пайдаланып 
келді. Соңынан мұны Ахмет Байтұрсынов реформалап, өзіндік «төте жазуға» айналдырды, 
оған қазақтың төл дыбыстарын білдіретін таңбалар ендірді. 

Қазақ мəдениетінің майталмандары атанған ақын-жыраулар, күйшілер, билер қырдағы 
ислам өркениетінің көрнекті өкілдері атанды, олардың діни білімдері ерекше болды. Қожа 
Ахмет Ясауи мен Асан Қайғыдан бастап Шəкəрім мен Міржақып Дулатовқа дейінгі қазақ 
мəдениетінің барлық өкілдері ислам руханиятының тасымалдаушыларына айналды. 

Қазақ зиялыларының барлық өкілдері мұсылмандықты ұлттық-мəдени өмірдің қажетті 
бөлігі деп санады. Олар осы діннің мəдени, гуманистік жəне ұйымдастырушы кезеңін 
өркендетуге ұмтылды. Міржақып Дулатовтың «исламға қалай жол ашамыз» деген жан 
айқайы осы дінге деген ерекше құрмет белгісін танытады. 

Сонымен, ислам дінінің қазақ даласында өркендеуінің алғышарттары қандай? Осы 
мəселеге тоқталайық. 

Қазақтар көшпенді түркі халықтарының (ғұндар, орхон түріктері жəне т.б.) тікелей 
ұрпағы болып келеді. VI-VIII ғасырларда ұлы далада үстемдік құрған түркі тілдес тайпалар 
дəуірі қазақ халқының рухани тарихында ерекше орынға ие Өйткені дəл осы кезеңде қазіргі 
Қазақстан аумағын мекендеген халықтың шаруашылық жүргізу əдістері, тілі, тұрмысы, 
ұлттық-мəдени жəне саяси дəстүрлері түпкілікті қалыптасып болды. Дала мəдениетінің 
өзіндік ерекшеліктері орын алды. 

Кейде «көшпенді мəдениет» пен «мұсылман мəдениеті» ұғымдарын шатастырып 
жатады, бұл екеуі дербес ұғым болып табылады. Өйткені, «көшпенді мəдениет» 
шаруашылық жүргізу жəне тұрмыстық салттарды, ал «мұсылман мəдениеті» дін аясында 
өмір сүруді білдіреді. Мəдениет (өркениет) рухани саламен, дінмен байланысты болады. 
Тарихи тəжірибенің көрсетуі бойынша сан ғасырлар бойы қалыптасқан көшпенділер 
мəдениеті ислам дінінен тыс қалыптасып үлгерген. Сондай-ақ оның шеңбері аясында өмір 
сүре алады. Ислам діні көшпенді мəдениеттен отырықшылыққа көшуге мəжбүрлемейді. 
Мұның өзі қазақтардын ислам дінін қабылдауына да өзіндік əсерін тигізді. 

Ислам діні салт-дəстүрлердің рухани өзегіне айнала отырып, қазақ халқына ғылым, 
білім, діни-танымдық көзқарасты тарту етті. Ислам діні адамдардың не үшін өмір сүріп 
жатқандығынан, жақсы-жаман əрекеттері үшін Алланың алдында жауап беретіндігінен 
хабардар етті. 

«Дін құлдырай бастаса, адамның бүкіл руханиаты ауруға ұшырайды, ал егер өркендей 
түсетін болса, онда мəдени өсуге жол ашылады» Дін дағдарысқа ұшыраған жағдайда, оған 
іргелес тұрған мəдениет те құлдырап, жойылуға айналады. Дін тарихи-мəдени таным ретінде 
өркениетке өмір сыйлайды. Олардың бірлескен өзара əрекетінен əлемдік тарихтың мазмұны 
құрылады. «Мəдениет» пен «өркениет» бастапқы жабайылықтан құтқарады, халықты 
адамиландырады, басқаша айтқанда, олар адамды түбегейлі өзгеріске ұшыратады. Араб 
халқының ұлы тарихшысы Ибн Халдун көшпенді халықтың ислам дінін қабалдауы туралы 

былай деп жазады: «Құдай түркілерді өз құдіреті арқылы мұсылман əлеміне топтап келіп 
енетіндей, бұрынғы əдеттерінен арылатындай етті» Халифа Мамун заманында өмір сүрген 
атақты ғұлама ғалым Əл-Жахиз түркілер туралы былай деп жазады: «Түркі жауынгер ат 
үстінде ұшыртып ойдан қырға, қырдан ойға құйылып, оңды-солды жауларына оқ атады. 
Хауариж жауынгері бір оқ атқанша түркі он оқ шығарады. Түркі жауынгерінің маңдайында 
екі көзі, желкесінде екі көзі бар». Ол кісі тағы да түркілер туралы былай деген: 
«Мұсылмандықты қабыл еткен түркілер бұрынғысынан да əруақтанып, айдынданып кетті, ал 
манихей дініне кірген түркілер жүнжіп жоқ болып кетті». «Түркі дүниесі халықтар мен 
мəдениеттер арасындағы байланыстырушы буын болып келді. Уақыт өте келе қазіргі түркі 
дүниесі өзінің мəдени əлеуетін біріктіре əрі дамыта отырып, зерттеушілер тарапынан «түркі-
ислам өркениеті» деп аталуы да ықтимал. 

Ислам діні – мемлекеттік бірлік пен билікті нығайтушы, адамдарды жақындастарушы, 
қоғам тамырындағы қан айналымын реттеуші, бауырмалшылық пен ұйымшылдықты 
уағыздаушы дін. 

Ислам діні адамдарды білімділікке, еңбек етуге, сабырлылыққа, қайраттылыққа үндейді. 
Исламның басты мақсатының бірі – адам баласының ақылын, санасын, ойлау қабілетін 
қорғау, ұрпақ жалғастыру, айнала қоршаған ортаны (табиғатты) аялау. 

Көшпенді қазақтарға ислам мəдениетінің ықпалы орасан зор болды. Атап айтсақ: 
1. Өзінің түрлі саладағы іс-əрекетімен адамзат санасына тың нəрселер 
ұсынды. Иманға негізделген биік өнегелілікке шақырды. Ақиқаттың, əділдіктің, 

теңдіктің, бостандықтың жəне бейбітшіліктің қағидаларын үндеді. 
2. Əлем кеңістігіндегі Алланың құдіретін танытатын дəлелдеріне назар 
салуға, Алламен байланыс құруға шақырды. Көшпенді мұсылман қазақ бұл байланысты 

құлшылық етумен, өз мойныңдағы жауапкершіліктерін адал атқару арқылы орындады. 
3. Бауырмалшылыққа, сүйіспеншілікке, өзара бір-біріне жəрдемдесуге, 
ата-анаға деген ерекше құрметке баулыды. 
4. Білімді болуға шақырды. Ислам ілімін меңгерген ғұламалар халық 
арасында ерекше бедел мен ықыласқа ие болды. 
Ислам, жоғарыда атап өткеніміздей, білімді қуаттайды. Оны иманның серігі етіп, 

беделін көтереді. Сондай-ақ ғалымдардыардақтауды бұйырады. 
Көшпенді түркі халықтары арасында исламның таралуына Қ.А.Йасауи өте зор ықпал 

жасады. Ол сауатты əрі талантты ақын еді. Ол хикметтерімен Алланы ұлықтады. Йасауидің 
хикметтері мұсылмандық дүниетанымды қалыптастыруға зор əсер етті. 

Исламның қазақ даласына енген алғашқы, əрі одан кейінгі кезеңдерінде 
дүниетанымдық көпқырлылығы, əсіресе, адамгершілік мəселелері адамның күнделікті 
тіршілігінде ғана емес, Даланың ұлы дана ойшыл- дарының философиялық 
тұжырымдарында да көрініс тапты. Біздің ойымызша, исламның ерекше мəдени жетістігін 
жəне оның диалог пен түсіністікке негіз- делген əлем мəдениетінің айнасы екендігін атақты 
жерлес бабамыз, өз заманында ғылымға жан-жақты ойшылдығымен танылған Əбу Насыр əл-
Фараби, одан кейін оның ізбасары, энциклопедиялық білімдар жəне де ғылым қақпасын 
ашқан Ибн Сина, өзінің «тауил» теориясы арқылы Қазақстанға суфизмнің кең таралуына жол 
ашқан Матуруди, бүкіл түркілердің осы таным арқылы ислам дінін қабылдауына əсер еткен 
Халлаж Мансұр. Қазақ даласының пірі, данагөйі, барша түркі елінің тəлімгері, əрі ұстазы 
Қожа Ахмет Яссауи, ұлы ойшыл жəне əлем мəдениетінің данышпаны Абай мен оның 
ізбасары, ойшыл Шəкəрім шығармаларына жүгіну арқылы ашуға болады. Абайдың қара 
сөздерінің түпкі желісінде Яссауи мен ғұлама Диуанидің шығармалары жатыр. Қазақстанда 
Ислам философиясының қалып- тасуы мен дамуына түркі сопылығының ұлы өкілі Қожа 
Ахмет Яссауидің рухани қызметі үлкен əсер етті. Оған дейін түркі тілінде нақылдық, 
дидактикалық жəне этикалық жүйелердің арнасын салған Баласағұн мен Иүгнеки бар. 
Яссауидің философиялық жəне əлеуметтік ойды дамытудағы Яссауидің айрықша «дəрежесі» 
мен 256 Қазақ мəдениеті жəне ислам құндылықтары дүниетанымының ерекшелігі, біздіңше, 

қазақ халқының дəстүрлі дүниетанымының топырағына құдайлық таным мен сопылық-
исламдық тұжырымдамасын əкелуі дер едік. 

Негізінде Ислам дінін бүгінгі таңда, келер ғасырларда да қоғам тынысынан оқшау 
қалдыруға болмайды. Өйткені оның негізі адамзат өмірінің материялдық жəне рухани қырын 
жан-жақты əрі кеңінен қамтиды. Нақты айтқанда қоғамдық өмірдің барлық саласына 
бағытталған. 

ИСЛАМДАҒЫ АДАМ ӨМІРІНІҢ МƏНІ 

 
«Ислам» сөзі көбінесе «бойсұнушы» деп түсіндіріледі, этимологиялық тұрғыда өзін 

беру, өзін сеніп тапсыру дегенді білдіреді. Соған сай мұсылман бұл өзін Құдайға сеніп 
тапсырған адам. Мұсылман үшін Құранның рөлі қандай екенін білу де міндет. Құран 
исламдық ілім бойынша Құдайдың Ашылуы. Бұл ашылуда Құдай сөзімен қоса адам сөзі 
естілмейді, яғни Құдаймен рухтанған адамның мүмкіншілігі заманмен, қоғаммен шектеулі, 
ол тек осы рухтың жетелеуін түсіндіруші ғана.  

Ислам бойынша Құдай адамдар үшін Өзін Құранда, Құдайдың ашылу заңында ашады. 
Адам «араб тілінде, түсінікті» түсірілген Құран заңы бойынша өмір сүреді (Кұран 1б:105).  

Құрандық антропология үш мəселе төңірегінде жоспарланады: адам өзінің Құдаймен 
қатынасын қалай қоюы керек, ол жақсылық пен жамандықты қалай ажыратуы керек жəне 
қалай ол тозақ азабынан құтқарылы алады.  

 Құран бойынша адам – Құдайдың жаратқаны, Оның таңдаулысы, Құдайдың жердегі 
əміршісі (халифы). Бірақ, ол Құдайдан жаратылған болғандықтан өзінің табиғатының екі: 
онтологиялық (адамға өлім тəн) жəне адамгершілік (адам күнə жасайды) əлсідігінен Құдайға 
тəуелді. Бұл мəселені қарастыруда үш монотеистік діндер ортақ ұйғарымда десе болады. Ал 
Құдай алдындағы адамның статусын бағалауда біраз өзгешеліктер бар. 

Құранда адамның Құдай бейнесімен жəне Соған ұқсас жасалғандығы туралы идея жоқ. 
Нақтырақ айтсақ Құдай адамды сол өзінің бейнесі бойынша жасаған: «Ол сендерді 
бейнелегенде көркем бейнелеген. Əрі қайтар жерлерің сол жақ» (Құран 64:3). Немесе тағы 
бір жерде: «Ол сондай Аллаһ, сені жаратты Толықтап теңестірді. Ол сені қалаған бейнеде 
құрастырды» (Құран 82:6-8). Құран Аллаһның жаратқандарының ішінде адамды ерекше 
қаситеттерімен бөлектеп, ерекше орынға қояды. Жаратушы адамды Өз қолымен жасап, Өз 
рухынан дем бергені туралы айтады. Адам Құдайдың құпиясымен ерекше ізгілікті Аллаһтың 
жаратқаны болу мəртебесіне ие болды. Жаратушы адамға табиғи бейімділік беру арқылы 
оны Өзінің жердегі орынбасары етті: «Расында да адам баласын ардақтадық. Сондай-ақ 
оларды құрылықта да, теңізде де көліктендірдік. Əрі оларды жақсы нəрселермен 
қоректендірдік. Əм оларды жаратқандарымыздың көбінен не құрылым артық жараттық » ( 
«Ісра» сүресі, (70) )  

Аллаһ Тағала жерді де, көкті де əлемдегі барды толық адамға бағынышты етіп, оларды 
өзінің қажетіне қолдануға икемдеп жасады: «Жəне де Ол өз тарапынан сендер үшін 
көктердегі əрі жердегі барлық нəрсені іске қосты. Шын мəнінде осыларды түсінген ел үшін 

